
NAVOIY VA MAXTUMQULI IJODIDA UMUMINSONIY G‘OYALAR 

MUSHTARAKLIGI 

 

Karimov Bozarkul Xudayberdievich 

Buxoro muhandislik-texnologiya instituti dotsenti. 

 

Nasimiy, Mashrab, Byorns, Abay, To‘qtog‘ul kabi allomalar qatorida turkman 

xalqining ardoqli farzandi donishmand shoir, mutafakkir Maxtumquli – Firog‘iy umri 

turli afsonalarga ko‘milgan daholardan biri edi. Uning hayoti ham bamisoli achchiq 

va g‘urbatli ertak misoli kechdi. U shoir Davlatmamat – Ozodiy oilasida tug‘ildi. 

Ozodiyning shinamgina kutubxonasida Alisher Navoiy, Nizomiy, Firdavsiy, Sa’diy 

kabi shoirlarning devonlari, Al – Xorazmiy, Forobiy, Beruniy, Ibn Sino kabi 

allomalarning risolalari mavjud edi. Adabiyotshunos olimlarning xabar berishlaricha, 

bu kutubxonada falsafa, tibbiyot, riyoziyot va ilmi – nujumga oid kitoblar ham 

anchagina bo‘lgan. Shoir ana shu kitoblarni mutolaa qiladi, hayot sirlarini o‘rganadi. 

Keyinchalik u Xivadagi Sherg‘ozixon madrasasida, Buxoro va Andijon 

madrasalarida tahsil oladi.  

Maxtumquli Markaziy Osiyo, Ozarbayjon, Eron folklori va adabiyotini chuqur 

o‘rganadi, Nizomiy, Fuzuliy, Alisher Navoiy, Firdavsiy ijodidan bahramand bo‘ladi. 

Uayniqsa o‘zbek madaniyati tarixi bilan yaqindan tanishib, bir qancha lirik – epik 

dostonlar, juda ko‘p g‘azallar yaratib o‘z davri hayotini, o‘z xalqi urf – odatlari, 

o‘tmish tarixini kuylaydi.  

Maxtumquli o‘z she’rlarining birida o‘zbek xalqining mutafakkir shoiri Alisher 

Navoiyni ustoz sifatida hurmat bilan tilga oladi. Uning “Chordevon”i  haqida 

to‘lqinlanib gapiradi. Shoirning bu talqinlarida asos bor albatta. Alisher Navoiy 

turkman xalqi tarixi, madaniyatini yaxshi bilgan. Uning bevosita Marv, Saraxs, 

Alivert kabi turkman manzillarida bo‘lganligi haqida ma’lumotlar saqlangan. Shu 

bilan birga, Navoiy o‘z zamonida Marvda “Husraviya” nomi bilan madrasa qurdirib, 

https://t.me/openscholar


SCHOLAR                                     ISSN: 2181-4147                              VOLUME 1 | ISSUE 28 | 2023  

  
 

https://t.me/openscholar                      Multidisciplinary Scientific Journal                  October, 2023 162 

 

bu yerda tolibi ilmlarni iqtisodiy jihatdan qo‘llab turgan. Shu o‘rinda Navoiyning 

Oqquyunli trkmanlarning sultonoarlidan Yoqubbek bilan yaqin munosabatini ham 

eslash kerak bo‘ladi.  

Alisher Navoiy “Majolis un - nafois”, “Nasoyim ul - muhabbat” kabi asarlarida 

turkman mavzelaridan bo‘lgan yoki shu yerlardan xurosonga kelib ijod qilayotgan bir 

qator turkman so‘z ustalarini qalamga oladi, ularga hurmat bildiradi. Jumladan 

ulardan ruhiy Yozi Riyni “tab’i xo‘b va suluki marg‘ub kishi erdi” deb, ta’rif etadi.  

Navoiy asarlari o‘zbek va turkman aloqalarining taraqqiy etib borishiga katta 

ijobiy ta’sir ko‘rsatdi. Turkman adabiyoti tarixchilari Andaliy, Shaydoniy, G‘oyibiy, 

Shukriy va Ozodiy kabi turkman shoirlarini Navoiy an’analarini ijodiy davom 

ettirishda muvaffaqiyatga erishganliklarini yozadilar.  

Maxtumquli Navoiyning lirika sohasidagi an’analaridan ko‘p bahramand bo‘ldi. 

Ustozniig g‘azal va muxammaslari uslubida manzur asarlar yaratdi. O‘z asarlarida 

guzallik timsoli bo‘lgan mahbuba siymosini chuqur muhabbat bilan chizadi. 

Maxtumquli go‘zalga  

 

Oltinmisan, kumushmisan, zarmisan, 

Yo arshmisan, yo qursmisan, yermisan. 

Yo yoqutmi, yo marjonmi, durmisan, 

Yo chiroqmi, yo ziyosan, namasan! 

 

Maxtumquli, kech nomusu oringdan, 

Qo‘limni tort bu vafosiz koringdan. 

Jahon to‘la, sen g‘ofilsan yoringdan, 

Yo mastmisan, yo shaydosan namasan. 

deb savol bilan murojaat etadi. 

Maxtumqulining Mengli ismli bir go‘zal qizga oshiq bo‘lgani haqida xalq 

orasida afsonalar yuradi. Shu asnoda, Alisher Navoiyning Guliga, Dantening 

Biatrichega, Adam Miskevichning Marilaga, Abayning Tug‘jonga bo‘lgan 

muxabbatlari, rivoyatlarni bezagan sevgi dostonlari yodimizga tushadi. Oh, shirin 

muhabbat, oh achchiq taqdir! Maxtumqulining Mengliga muhabbati g‘urbatli xotira 

bo‘lib qoldi. 

Maxtumquli baxtli oila qura olmadi. U yoshligidan Mengli ismli go‘zal qizni 

sevadi, lekin talab qilingan qalinni to‘lashga qudrati yetmagani uchun Menglining ota 

onasi uni boshqa birovga sotib yuboradi. Shoir uni qayta – qayta talga oladi: 

Pardoz tortib yuzlarimga, 

Pardoz berib so‘zlarimga, 

Maxtumquli, ko‘zlarimga - 

Yolg‘iz Menglixon ko‘rinur – 

yoki 

Olislarda ellari bor, 

Muzdek suvi,yerlari bor, 

Eli cho‘klang, oti Mengli,  

Nozli dilodordan ayrildim- 

U yaramas urf-odatning o‘tida kuyib yondi. Shoirga Oqqiz ismli yangasini 

xotinlikka olib beradilar. Maxtumquli Sori va Ibrohim ismli ikkita o‘g‘il ko‘radi, 

lekin ular yoshligidayoq o‘lib ketishgan. Bunday og‘ir judolikdan keyin oilaviy hayot 

shoirga lazzat bera olmadi va bu uning mungli misralarida o‘z ifodasini topdi: 

Jahongashta devonalar, 

Men kabi hech yongan bormi? 

Ishq qurboni – parvonalar, 

U olovdan qolgan bormi? 

Balki she’rlaridagi g‘am alam motivlariga oilaviy baxtsizlik sabab bo‘lgandir, 

deydi Ye.Bertels. Bu juda to‘g‘ri fikr. Akalari Abdulla va Muhammadsafoning 

dushmanlar tomonidan o‘ldirilishi, ustozi va do‘sti Nuriqozimning vafoti, Ozodiy va 

o‘g‘lining vafoti, Mengliga yetishmaslik – bu bir kishi uchun og‘ir yo‘qotish edi. 

Shoirning tushkunlikka berilish sababi ham tashqi muxitning kishini ezib qo‘yganligi 

edi.  

Shoirning she’rlarida qo‘llangan badiiy vositalar ham o‘z talqinlari bilan 

xalqona, ayni payda ma’nolidir. Uning ayrim misralari xalq hikmatlariga aylanib 

ketgan. Maxtumquli bir o‘rinda turkman yerlarini Hizr kechgan cho‘llar deb faxr 

qiladi.  

Maxtumquli she’rlari muzmunligi, va latif badiiyligi bilan o‘ziga mangulik 

haykalini qo‘ydi. Asarlaridan birida o‘ziga xitob qilib  

 

Dono bo‘lsang msakanlarni unutma, 

Avzal bo‘lsang nomardlarga bosh tutma. 

Erk istasang go‘zal dostoning sotma, 

Elingga baxsh aylab o‘tgil, Firog‘iy! 

 

deb yozgan edi. Shunga ko‘ra shoirning merosi davrlar osha turkman xalqi 

ardog‘ida yashab kelmoqda. Maxtumquli turkmanlar orasida mashhur donishmand 

adib sifatida nom qozongan bo‘lsa, o‘zbekning ham eng sevimli shoiri sifatida 

ma’lum bo‘lib kelgandir. 

Maxtumqulining ishq – muhabbat haqidagi she’rlari ham, ohangdorligi, chuqur 

falsafiy mohyati bilan ajralib turadi. Shoirning hayot va o‘lim, go‘zal insoniy 

fazilatlar va odob – axloqqa oid she’rlarida islom dini hamda tasavvufiy qarashlar 

tasiri yaqqol seziladi.  

 

Maxtumquli, shukr et sen Xudoga, 

O‘lim barobardir shoxu gadoga. 

 

Shoir buyuk tasavvuf allomalari Bahouddin Naqshband, Ahmad Yassaviy 

singari ulug‘ zotlarni juda ko‘p martalab she’rlarida tilga oladi.  

Muxtaram Birinchi Prezidentimiz Islom Karimovning “Yuksak ma’naviyat – 

yengilmas kuch” nomli asarida shunday deyilgan: Chindan ham, bu zaminda 

istiqomat qiladigan odamlarning tarqoq bo‘lib yashashga imkoni yo‘q, tabiatning 

o‘zi, hayotning o‘zi ularni shu ruhda tarbiyalagan. Turmush va tafakkur tarzimizning 

ajralmas qismiga aylanib ketgan mana shunday azaliy tushunchalar mintaqamizda 

yashab o‘tgan ulug‘ allomalar, mutaffakkir zotlarning qoldirgan bebaho merosida 

ham o‘zining yorqin ifodasini topgan. Misol uchun, Alisher Navoiy bobomiz 

bo‘ladimi, Rudakiy, Abay, Maxtumquli yoki Toqtag‘ul kabi ulug‘ zotlar bo‘ladimi, 

ularning barchasi o‘z ijodi bilan nafaqat ikki daryo oralig‘idagi xalqlarni, balki butun 

bashariyat farzandlarini doimo mehr oqibatli, do‘st – birodar bo‘lib yashashga da’vat 

etgani bejiz emas, albatta. 

